
	ఆ.	
అచట నృపుఁడు నిల్చి యసహాయశూరుండఁ

దోడు వలదు హయముఁ దోలువాఁ

డ! నీవు గూడ లేవు నిలువు నీపని చెల్లె

ననుచు వేఁటకాని నాదరించి.

	క.	
రసఘుటికలుగట్టిన మృదు

వసనంబులు వారువంబు వాలుం దక్కం

బసదనము రత్నపథకా

దిసమస్తవిభూషణములు దిగ్గన నిచ్చెన్.

	వ.	
ఇట్లిచ్చి యనిపి తదనంతరంబున జోడనడయు, జంగనడకయుఁ, దురికినడయు, రవగాలునడయుం గల వారువము నదలించి వాగె వదలి రాగసంజ్ఞం గదలించి త్రోలిన.

	క.	
వలకుం జల్లెడె లాదిం

గలఱెక్కలకరణి నెగయఁగా నశ్వము ని

శ్చలగతి నాదిత్యునిహయ

ములనుం దనకాలిధూళి బోవంబాఱెన్.

	వ.	
తదనంతరంబ ఫేనిలరక్తరక్తాననం బై ఖలీనచర్వణంబగు గంధర్వంబు నాఁగి నాగంబుల నమలునాగాంతకుపై నున్న ముకుందునిచందంబునఁ గంద మప్పళించుచుఁ గలంకదీర్చునప్పుడు.

	మ.	
ధరణినిర్జరుఁ డొక్కఁ డాత్మసుతుఁడుం దానుం బుభుక్షాజరా

పరితాపంబున మేను దూలి పడఁగాఁ బ్రాణంబు లుద్వేగముం

బొరయంగాఁ జనుదెంచి మూడుదినము ల్వోయె న్నిరాహారతా

పరిఖిన్నాత్ముల మేము నేఁడు దయతోఁ బాలింపవే నావుడున్.

	ఆ.	
అన్న మిచటఁ బట్టెఁడైనను దొరకదు

తనియ నిత్తు నన్న ధనము లేదు



	 












[image: ]

[image: ]

"https://te.wikisource.org/w/index.php?title=పుట:సింహాసన_ద్వాత్రింశిక_(కొరవి_గోపరాజు).pdf/399&oldid=307018" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 19 ఆగస్టు 2020న 21:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

